ՀՀ կրթության և գիտության նախարարության <<Կրթական ծրագրերի կենտրոն>> ԾԻԳ պետական հիմնարկը <<Կրթության բարելավում>> ծրագրի շրջանակներում իրականացնում է <<Դպրոցին երեխաների պատրաստվածության մակարդակի բարձրացում և կրթության հավասար մեկնարկային հնարավորությունների ապահովում>> ծրագիրը:

Ծրագիրը նպատակաուղղված է նախադպրոցական կրթության ոլորտում երեխաների ընդգրկվածության աճի խթանմանը,  երեխաներին  տարրական դպրոցին նախապատրաստմանը, նախադպրոցական տարիքի երեխաների կարողությունների և հմտությունների զարգացմանը նպաստելուն` որն իրականացվում է այլընտրանքային և քիչ ծախսատար  կրթական ծառայությունների ներդրման միջոցով:

 Միկրոծրագրերի իրականացման ընթացքում կարող են կիրառվել հետևյալ մոդելները.

 Արդեն գործող նախադպրոցական հաստատություն / մանկապարտեզ հաճախող երեխաների թվի ավելացում` քիչ ծախսատար ծառայությունների ներդրման միջոցով.

ա/ առաջին հերթին անապահով ընտանիքների երեխաների ընդգրկմամբ` նոր խմբերի բացման կամ թերկոմպլեկտավորված խմբերի լրացման միջոցով,

բ/ ուսումնական հաստատություններում 3.5-4 ժամ տևողությամբ նախադպրոցական կրթական ծառայությունների կազմակերպում (առանց քնի և տաք սննդի, կամ երեխաները սնունդը բերում են իրենց հետ):

Նախադպրոցական ծրագրերում հիմնականում ընդգրկվում են հաջորդ ուսումնական տարում առաջին դասարան գնացող 5-ից մինչև 6 տարեկան երեխաները: 

Մոդելների ընտրության ժամանակ պետք է հաշվի առնվեն համայնքների առանձնահատկությունները, կրթական կարիքները, հնարավորությունները: 

Դրամաշնորհային միջոցներով հիմնականում իրականացվում են հաստատության ծրագրի ներդրումային ծախսերը, որոնք նախատեսված են հաստատության կարողությունների հզորացման համար և հիմնականում ներառում են տարածքի մասնակի նորոգման, բարեկարգման, կահավորման, ուսուցողական նյութերի, գույքի, սարքավորումների ձեռքբերման և այլ ծախսերը: Հաստատությանը տրամադրվող դրամաշնորհի առավելագույն արժեքը կազմում է 22000 ԱՄՆ դոլարին համարժեք դրամ: Դրամաշնորհային միջոցներով նախատեսված չէ  աշխատավարձի և սննդի ծախսեր: Ծրագրի ընդհանուր արժեքի շուրջ 75 տոկոսը պետք է կազմի դրամաշնորհի գումարը /տեղաբաշխված Ծրագրի կողմից/, իսկ մնացած 25 տոկոսը` համայնքի և ծնողական ներդրումները/ դաստիարակի և կատարվող  բանվորական աշխատանքների համար նախատեսված աշխատավարձ/:
